КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса видз-му овмӧс да потребительскӧй рынок министерство йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпасын 21 статьялӧн 2 юкӧнса 12 пункт подув вылын Коми Республикаса Веськӧдлан котыр шуис:

1. Вынсьӧдны Коми Республикаса видз-му овмӧс да потребительскӧй рынок министерство йылысь положение 1 №-а содтӧдын индӧм серти.

2. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧдын индӧм  лыддьӧг серти.

3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧдын индӧм лыддьӧг серти.

4. Тайӧ шуӧмыс вынсялӧ 2017 вося тӧвшӧр тӧлысь 1 лунсянь.

Коми Республикалӧн Веськӧдлан котырса

Веськӧдлысьӧс Медводдза вежысь 




       Л. Максимова

Сыктывкар 

2016 вося ӧшым тӧлысь 15 лун 
572 №
ВЫНСЬӦДӦМА

Коми Республикаса Веськӧдлан котырлӧн

2016 во ӧшым тӧлысь 15 лунся 572 №-а шуӧмӧн

(1 №-а содтӧд)

Коми Республикаса видз-му овмӧс да потребительскӧй рынок министерство йылысь 
ПОЛОЖЕНИЕ
І. Панас

1. Коми Республикаса видз-му овмӧс да потребительскӧй рынок министерство (Коми Республикаса видз-му министерство) (водзӧ — Министерство) лоӧ Коми Республикаса олӧмӧ пӧртысь власьт органӧн, коді лӧсьӧдӧ да нуӧдӧ канму политика, ладмӧдӧ нормативнӧй да инӧд боксянь удж, сетӧ агропромышленнӧй комплекс, чери овмӧс, ветеринария юкӧнъясын, сиктса мутасъяс, потребительскӧй рынок, зумыда сӧвмӧдан, этилӧвӧй спирт, алкоголя да спирта прӧдукция вӧчан да вузалан юкӧнъясын канму услугаяс, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн, кодӧс уполномочитӧма нуӧдны Коми Республика мутасын рӧдвыв скӧт видзан юкӧнын канму дӧзьӧр, дінмуын канмусянь ветеринарнӧй дӧзьӧр, Коми Республика мутасын алкоголя прӧдукция торйӧн вузалӧм бӧрся лицензируйтан контроль да Коми Республика мутасын алкоголя да спирта прӧдукция торйӧн вузалан ыджда йылысь декларацияяс сетӧм бӧрся канму контроль.
2. Аслас уджын Министерство кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.

3. Министерство збыльмӧдӧ ассьыс уджсӧ кыдзи веськыда, сідзи и федеральнӧй канму власьт органъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтвылысь сылӧн компетенцияӧ пырысь юалӧмъяс серти.
Министерстволӧн эмӧсь мутас органъяс, кодъяс лоӧны юридическӧй кывкутысьясӧн, кодъяс Коми Республикаса каръясын да районъясын збыльмӧдӧны канму уджъяс, сетӧны Министерстволӧн компетенцияӧ пырысь канму услугаяс, мыйяслысь меститчан схемасӧ индӧма  тайӧ Положение дорӧ содтӧдын. 
4. Министерство да сылысь мутас органъяс видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.

5. Министерство лоӧ юридическӧй кывкутысьӧн, кодлӧн эм Коми Республикаса канму канпаса да коми да роч кывъяс вылын аслас нима печать,  урчитӧм образеца мукӧд печать, штамп да бланок, тшӧтъяс, кутшӧмъясӧс восьтӧны Россия Федерацияса оланпастэчас серти.

6. Министерство вӧчӧ агропромышленнӧй комплекс да чери овмӧс юкӧнъясын Коми Республикаса канму казённӧй учреждение серти,  ветеринария юкӧнын Коми Республикаса канму учреждениеяс серти  учредитысьлысь уджсӧ да уджмогъяссӧ (водзӧ — канму учреждениеяс),  агропромышленнӧй комплекс юкӧнын Коми Республикаса Веськӧдлан котырӧн индӧм Коми Республикаса ӧтувъя канму предприятиеяслысь (водзӧ — канму предприятиеяс) уджсӧ котыртӧ да методика боксянь сыӧн веськӧдлӧ да координируйтӧ налысь уджсӧ.

7. Министерство лоӧ потребительскӧй рынок сӧвмӧдан, этилӧвӧй спирт, алкоголя да спирта прӧдукция вӧчан да вузалан юкӧнын Министерстволы сетӧм уджъяс збыльмӧдан юкӧнын Коми Республикаса видз-му овмӧс да сёян-юан министерстволысь да Коми Республикаса экономика министерстволысь  инӧд босьтысьӧн. 
8. Министерстволӧн меститчанін (юридическӧй инпас): Сыктывкар, Бабушкин ул., 23 к. 
ІІ. Министерстволӧн медшӧр могъяс

9. Министерстволӧн шӧр могъяс: 

1) лӧсьӧдны видз-му овмӧс вузӧс вӧчысьяслысь да налӧн прӧдукциялысь конкурируйтны вермӧмсӧ кыпӧдӧм вылӧ условиеяс, могмӧдӧны налысь сьӧм боксянь зумыдлунсӧ да сёян-юанлысь ногтуйсӧ;

2) могмӧдны сиктса мутасъяслысь социальнӧй да экономика боксянь зумыда сӧвмӧмсӧ, содтӧны видз-му овмӧс да чери прӧдукция вӧчан ыдждасӧ, кыпӧдны видз-му овмӧслысь да чери овмӧс комплекслысь окталунсӧ, могмӧдны уджӧн сиктса став йӧзӧс да кыпӧдӧ налысь олан тшупӧдсӧ, а сідзжӧ колана ногӧн вӧдитчыны муясӧн;

3) видзны да быдтыны-рӧдмӧдны видз-му овмӧс производстволы коланлун могъяс вылӧ вӧдитчан вӧр-ва озырлун, а сідзжӧ биологическӧй ва озырлун да налысь олан гӧгӧртас;

4) лӧсьӧдны условиеяс Коми Республика мутасын видз-му овмӧс прӧдукцияӧн, сырьёӧн да сёян-юанӧн бура уджалысь рынок котыртӧм вылӧ, кутшӧм содтӧ видз-му овмӧс вузӧс вӧчысьяслысь чӧжӧссӧ, да сылысь инфраструктура сӧвмӧдӧм вылӧ;

5) лӧсьӧдны бур инвестиция климат да содтыны агропромышленнӧй комплекс да чери овмӧс юкӧнъясын инвестиция ыджда;

6) лӧсьӧдны условиеяс агропромышленнӧй комплекслы да чери овмӧслы квалифицируйтӧм специалистъясӧс сиктӧ кыскӧм да кольӧдӧм вылӧ;

7) ӧлӧдны да бырӧдны пемӧсъяслӧн вуджан да мукӧд висьӧмысь, видз-му овмӧсса, гортса, зоопаркса да мукӧд пемӧсӧс, дона куа вӧрпаяс, пӧтка, чери да мазі пыртӧмӧн, да збыльмӧдны скӧт видзӧмын ветеринарнӧя могмӧдан дінму планъяс;
8) могмӧдны ветеринария да санитария серти скӧт видзан прӧдукциялысь видзчысянлун;

9) видзны олысьясӧс мортлы да пемӧсъяслы ӧтувъя висьӧмъясысь, сэтшӧм юалӧмъяс кындзи, кутшӧмъясӧс решитӧмыс пырӧ Россия Федерациялӧн веськӧдлӧм улӧ.

10) алкоголя прӧдукция торйӧн вузалӧмсӧ лицензируйтан юкӧнын (видз-му овмӧс вузӧс вӧчысьясӧн торйӧн вузалан вина, игристӧй вина (шампанскӧй) вылӧ лицензия кындзи)  Коми Республика мутасын пӧртӧны олӧмӧ Россия Федерацияса оланпастэчаслысь да Коми Республикаса оланпастэчаслысь корӧмъяссӧ.

11) отсавны сӧвмыны Коми Республика мутасын потребительскӧй рыноклы.
ІІІ. Канму удж

10. Тайӧ Положениеса ІІ юкӧдын индӧм могъяс збыльмӧдӧм могысь Министерство пӧртӧ олӧмӧ татшӧм канму уджъяс: 

10.1. Збыльмӧдӧ:

1) Коми Республика мутасын рӧдвыв скӧт видзан юкӧнын канмусянь дӧзьӧр; 

2) дінмуын канмусянь ветеринарнӧй дӧзьӧр, сы лыдын ветеринария юкӧнын специалистъяслӧн удж бӧрся;

  3)  Коми Республика мутасын алкоголя прӧдукция торйӧн вузалӧм бӧрся лицензия контроль; 


   4)  Коми Республика мутасын алкоголя да спирта прӧдукция торйӧн вузалан ыджда йылысь декларацияяс сетӧм бӧрся канму контроль.

  10.2. Дасьтӧ да сетӧ Коми Республикаса Юралысьлы да Коми Республикаса Веськӧдлан котырлы видлалӧм вылӧ Коми Республикаса оланпас балаяс, Коми Республикаса мукӧд инӧда акт балаяс, сёрнитчӧм (артмӧдчӧм) балаяс, кутшӧмъясын сёрнитчысьнас лоӧ Коми Республика.
10.3. Коми Республикаса Веськӧдлан котырлӧн тшӧктӧмъяс подув вылын кырымалӧ да збыльмӧдӧ Россия Федерацияса видз-му овмӧс министерствокӧд, Чери кыян федеральнӧй агентствокӧд да Коми Республикаын меставывса асвеськӧдлан органъяскӧд артмӧдчӧмъяс (сёрнитчӧмъяс).

10.4. Дасьтӧ агропромышленнӧй комплекс, чери овмӧс, ветеринария, потребительскӧй рынок сӧвмӧдан, этилӧвӧй спирт, алкоголя да мукӧд спирта прӧдукция вӧчан да вузалан юкӧнъясын Коми Республикаса канму уджтасъяс да мукӧд канму уджтас. 

10.5 Нуӧдӧ Коми Республика мутасын агропромышленнӧй комплекс, чери овмӧс юкӧнъясын, сиктса мутасъяс зумыда сӧвмӧдан, потребительскӧй рынок сӧвмӧдан, этилӧвӧй спирт, алкоголя да спирта прӧдукция вӧчан да вузалан юкӧнъясын федеральнӧй торъя мога уджтасъяс збыльмӧдӧм серти мероприятиеяс. 


10.6 Аслас компетенцияын йӧзӧдӧ инӧда актъяс  агропромышленнӧй комплекс, чери овмӧс, ветеринария юкӧнъясын, сиктса мутасъяс зумыда сӧвмӧдан, потребительскӧй рынок сӧвмӧдан, этилӧвӧй спирт, алкоголя да спирта прӧдукция вӧчан да вузалан юкӧнъясын.

10.7. Урчитӧ:

1) Коми Республика мутасын кӧр видзан овмӧсъясын кӧръясӧс клеймитан (пасъян) пӧрадок;

2) Коми Республикаын кӧр видзан овмӧсъясын учёт да отчётносьт нуӧдан пӧрадок;
10.8. Сетӧ:
1) урчитӧм пӧрадокын канмусянь отсӧг агропромышленнӧй комплекс да чери овмӧс организацияяслы, крестьянин (фермер) овмӧсъяслы, потребительскӧй кооперация организацияяслы, аспом подсобнӧй овмӧс нуӧдысь гражданалы, видз-му овмӧс потребительскӧй кооперативъяслы, мукӧд организациялы да асшӧр уджалысьяслы, кодъяслӧн уджыс йитчӧма видз-му овмӧс прӧдукция вӧчӧмкӧд, переработайтӧмкӧд да иналӧмкӧд, чери овмӧс юкӧнын уджкӧд, а сідзжӧ Коми Республикаса агропромышленнӧй комплекс юкӧнын услугаяс сетан уджкӧд; 

2) сиктын олысь гражданалы оланін стрӧитӧм (ньӧбӧм) вылӧ социальнӧй мынтӧмъяс;

3) сиктын олысь том семьяяслы да том специалистъяслы оланін стрӧитӧм (ньӧбӧм) вылӧ социальнӧй мынтӧмъяс.

10.9. Кырымалӧ юридическӧй кывкутысьяскӧд, крестьянин (фермер) овмӧсъяскӧд да асшӧр уджалысьяскӧд видз-му овмӧс сӧвмӧдан юкӧнын канмусянь отсӧг сетӧм да уджъёртасьӧм йылысь артмӧдчӧмъяс.

10.10. Аслас компетенцияын участвуйтӧ сёян-юанлӧн ногтуй, видзчысянлун да олысьяслӧн дзоньвидзалун бӧрся мониторинг нуӧдӧмын.

10.11. Нуӧдӧ видз-му овмӧс прӧдукция, сырьё да сёян-юан вӧчысьяслысь реестр, а сідзжӧ видз-му овмӧс прӧдукция, сырьё да сёян-юан вӧчысьяслысь лыддьӧг, кодъяс серти нуӧдӧма банкротство уджъяс, кутшӧмъяс бырӧдан выйынӧсь, дугӧдӧмаӧсь производствосӧ.

10.12. Дасьтӧ, йӧзӧдӧ да выльмӧдӧ урчитӧм пӧрадокын “Ӧтуввез” юӧртан да телекоммуникационнӧй везйын Министерстволӧн официальнӧй сайт вылын юӧрсӧ сэк, кор индӧма Россия Федерацияса оланпастэчасӧн да Коми Республикаса оланпастэчасӧн.

10.13. Дасьтӧ да сетӧ Россия Федерацияса видз-му овмӧс министерствоӧ Коми Республикаын видз-му овмӧсын серпас йылысь да сылӧн сӧвман нырвизьяс йылысь юӧр видз-му овмӧс юкӧнын канму юӧрӧн могмӧдан системалысь уджсӧ могмӧдӧм вылӧ.

10.14. Видз-му овмӧс вузӧс вӧчысьясӧс финансӧвӧя бурмӧдӧм могысь мутас комиссиялысь уджсӧ могмӧдӧ организационно-техническӧя да юӧрӧн.

10.15. Организационно-техническӧя могмӧдӧ уджсӧ: 

  1) Ведомствокостса уджалан группалысь, коді сьӧмкуд учреждениеяслы коланлун вылӧ ваян сёян-юанлысь ногтуй бӧрся видзӧдӧм серти дасьтӧ вӧзйӧмъяс;


 2) Министерстволӧн помшуӧм серти лӧсьӧдӧм мукӧд координационнӧй, сӧвещательнӧй да экспертнӧй органлысь (сӧветъяслысь, комиссияяслысь да уджалан группаяслысь, коллегияяслысь).
10.16. Нуӧдӧ котыртана удж сы могысь, медым сёян-юан да перерабатывайтан промышленносьт предприятиеяс участвуйтісны  “Коми Республикаса медбур вузӧс да услугаяс” быдвося республиканскӧй конкурсын.

10.17. Дасьтӧ да сетӧ Коми Республикаса стрӧитчан, тарифъяс, оланін да коммунальнӧй, туй овмӧс министерствоӧ Россия Федерацияса субъектъяслысь мутас планируйтан схема балаяс, кутшӧмъяслӧн эм Коми Республикакӧд ӧтувъя мудор, Коми Республикаын муниципальнӧй районъяслысь мутас планируйтан схема балаяс, Коми Республикаын овмӧдчӧминъяслысь да кар кытшъяслысь медшӧр план балаяс сӧгласуйтӧм (сӧгласуйтӧмын ӧткажитӧм) йылысь кывкӧртӧдъяс видз-му овмӧс тӧдчанлуна муяслысь мудор вежны артыштан юкӧнын, мый вӧсна видз-му овмӧс тӧдчанлуна муяс вермасны вуджны мӧд категорияа муясӧ.

10.18. Урчитӧм пӧрадок серти дасьтӧ торъя ёна дона продуктивнӧй видз-му овмӧс угоддьӧяс лыддьӧг урчитӧм серти Коми Республикаса Веськӧдлан котырлысь инӧда акт балаяс, кутшӧмъясӧн мукӧд ногӧн вӧдитчыны оз позь.

10.19. Рӧдвыв скӧт видзан юкӧнын:

1) котыртӧ выль пӧрӧдаа пемӧсъясӧс пыртӧм вылӧ испытаниеяс да сетӧ Россия Федерацияса видз-му овмӧс министерствоӧ  найӧс селекционнӧй шедӧдӧмторъяслӧн канму реестрӧ пыртӧм йылысь вӧзйӧмъяс, кутшӧмъясӧн позьӧ вӧдитчыны, сетӧ выль бур пӧрӧдаа пемӧсъясӧс видз-му овмӧс предприятиеясын, гражданалӧн аспом подсобнӧй овмӧсъясын рӧдмӧдӧм да пыртӧм серти рекомендацияяс;

2) бӧрйӧ организацияясӧс ёна дона рӧдвыв пемӧсъясӧс босьтӧм да быдтӧм могысь;

3) котыртӧ рӧдвыв пемӧс-производительяслысь потомство ногтуй серти стӧч прӧверкаяс;

4) примитӧ производительяслӧн каталогъясын рӧдвыв пемӧс-производительясӧс пасйӧм йылысь помшуӧм, кодъясӧс позьӧ искусственнӧя тырсьӧдны;

5) котыртӧ рӧдвыв прӧдукция (материал) донъялӧм организацияясӧн, кутшӧмъяслӧн эм индӧм прӧдукцияыс (материалыс);

6) дінму тшупӧд вылын донъялан мыччӧдъяслӧн ӧтвывтӧм бӧртасъяс серти йӧзӧдӧ сылӧн бӧртасъяс йылысь юӧр “Ӧтуввез” юӧртан да телекоммуникация везйын Министерстволӧн официальнӧй сайт вылын;

7) пасйӧ рӧдвыв пемӧсъяслӧн канму небӧгӧ рӧдвыв пемӧсъяс йылысь;

8) сетӧ “Рӧдвыв удж наука боксянь туялан ставроссияса институт” федеральнӧй канму наука учреждениеӧ (ВНИИплем ФГНУ) юӧр рӧдвыв скӧт видзан юкӧнын юӧрӧн могмӧдан системаяс дасьтӧм вылӧ;

9) котыртӧ рӧдвыв удж нуӧдӧм серти мыччӧдъяс бӧрйӧм да чукӧртӧм серти удж (пемӧсъяслысь продуктивносьт, налысь ногтуй донъялӧм, пемӧсъяслысь рӧдвыв дон урчитан система серти учёт нуӧдӧм да мукӧд сикас удж);

10) дасьтӧ да сетӧ Коми Республикаса Веськӧдлан котырлы рӧдвыв скӧт видзан юкӧнын удж нуӧдӧм вылӧ канмусянь ышӧдан мераяс йылысь вӧзйӧмъяс, сы лыдын селекция могъяслы колана этша лыда да быран выйын видз-му овмӧс пемӧсъяслысь генофонд видзӧм серти;

11) нуӧдӧ выставкаяс, аукционъяс, рӧдвыв прӧдукция (материалъяс) серти смотръяс.
10.20. Чери овмӧс юкӧнын:

1)  дасьтӧ да нуӧдӧ Коми Республика мутасын пытшкӧсса ва объектъяс вылын биологическӧй ва озырлун видзӧм серти мероприятиеяс “Пемӧсъяс йылысь” Федеральнӧй оланпаслӧн 6 статьяӧн урчитӧм биологическӧй ва озырлун котыртан, ладмӧдан да видзан юкӧнын Россия Федерацияса субъектъяслӧн канму власьт органъясӧн уджмогъяс збыльмӧдӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субвенцияяс сетан правилӧяс серти;

2) вынсьӧдӧ чери овмӧс юкӧнын федеральнӧй олӧмӧ пӧртысь власьт органкӧд сӧгласуйтӧм серти Коми Республикаса чери кыян участокъяслысь лыддьӧг да урчитӧ налысь мудоръяс;

3) федеральнӧй оланпастэчасӧн  урчитӧм пӧрадокын котыртӧ да нуӧдӧ Коми Республикаса канму киын кутан да муниципальнӧй киын кутан биологическӧй ва озырлун серти любительскӧй да спортивнӧй чери кыйӧм котыртӧм вылӧ, анадромнӧй, катадромнӧй да трансгиничнӧй сикаса черияс кындзи, юридическӧй кывкутысьяслы да асшӧр уджалысьяслы  чери кыян участок сетӧм йылысь сёрнитчӧм кырымалан инӧд вылӧ конкурс, а сідзжӧ кырымалӧ индӧм сёрнитчӧмъяссӧ.

4)  федеральнӧй оланпастэчасӧн  урчитӧм пӧрадокын котыртӧ да нуӧдӧ Россия Федерациялӧн пытшкӧсса ваясын биологическӧй ва озырлун серти (Россия Федерациялӧн пытшкӧсса саридз ваяс кындзи да анадромнӧй, катадромнӧй да трансгиничнӧй сикаса черияс кындзи) промышленнӧй чери кыйӧм вылӧ юридическӧй кывкутысьяслы да асшӧр уджалысьяслы  чери кыян участок сетӧм йылысь сёрнитчӧм кырымалан инӧд вылӧ конкурс, а сідзжӧ кырымалӧ индӧм сёрнитчӧмъяссӧ.

5) индӧ любительскӧй да спортивнӧй чери кыйӧмсӧ котыртӧм вылӧ биологическӧй ва озырлун кыян (шедӧдан) квотаяс, а сідзжӧ Коми Республика мутасын дуб ва объектъясын промышленнӧй квотаяс;

6) урчитӧм пӧрадокын промышленнӧй чери кыйӧм могысь кырымалӧ (дугӧдӧ) юридическӧй кывкутысьяслы да асшӧр уджалысьяслы ва биоресурсъяс кыян (шедӧдан) квота пайяс индӧм йылысь сёрнитчӧмъяс;


7)  ыстӧ ассьыс петкӧдлысьяссӧ любительскӧй да спортивнӧй чери кыйӧмсӧ котыртӧм могысь промышленнӧй чери кыйӧм да вузӧс чери рӧдмӧдӧм вылӧ чери кыян участок сетӧм йылысь сёрнитчӧм кырымалан инӧд вылӧ конкурс нуӧдан комиссияясӧ, кутшӧмъясӧс котыртысьӧн лоӧ Чери кыян федеральнӧй агентство;

8) сетӧ Чери кыян федеральнӧй агентствоӧ чери овмӧс нуӧдан канму реестрӧ пыртӧм вылӧ Министерстволӧн помшуӧмъяс да сыӧн кырымалӧм сёрнитчӧмъяс йылысь, кутшӧмъяс подув вылын сетӧны биологическӧй ва озырлун кыйӧм (шедӧдӧм) вылӧ инӧд, а сідзжӧ татшӧм сёрнитчӧмъяс дугӧдӧм йылысь юӧр;


9) организационно-техническӧя могмӧдӧ чери овмӧс нуӧдан мутас сӧветлысь уджсӧ;


10) организационно-техническӧя могмӧдӧ Коми Республикаын анадромнӧй сикаса чери кыйӧмсӧ (шедӧдӧмсӧ) ладмӧдан комиссиялысь уджсӧ;


11) ыстӧ ассьыс петкӧдлысьяссӧ участвуйтны Россия Федерация мутасын организацияясӧн Коми Республикаса естественнӧй ю-тыясӧ да ва видзанінъясӧ лэдзӧм чери прӧдукция учёт серти комиссияяслӧн уджын;

12)  индӧ Министерствоӧс уполномочитӧм петкӧдлысьясӧс лэдзан акт кырымалӧм вылӧ, мый эскӧдӧ ва объектӧ аквакультура объектъяс лэдзӧмсӧ да мый лоӧ ва объектысь аквакультура объектъяс босьтӧм  вылӧ подулӧн;

 13) индӧ Россия Федерациялӧн пытшкӧсса ваын чери рӧдмӧдан участокъяслысь мудоръяссӧ, Россия Федерациялӧн пытшкӧсса саридз ва кындзи, мый меститчӧма Коми Республика мутасын, а сідзжӧ Россия Федерациялӧн пытшкӧсса саридз валысь да Россия Федерация мутас саридзлысь мудорсӧ, кутшӧмъяс матынӧсь Коми Республикаын муниципальнӧй юкӧнъяслӧн мутас дорӧ (водзӧ — чери рӧдмӧдан участокъяслӧн мудоръяс);

14)  котыртӧ чери рӧдмӧдан участокъяслысь мудоръяс индан комиссия;

15)   котыртӧ чери кыян участокъяслысь мудоръяс индан комиссия;

16) сетӧ Ва озырлун федеральнӧй агентствоӧ ва серти канму реестрӧ пыртӧм вылӧ чери кыян участокъяс йылысь юӧр. 

10.21. Ветеринария юкӧнын:
     1) пӧртӧ олӧмӧ Коми Республика мутасын ветеринария юкӧнын Россия Федерациялысь сетӧм уджмогъяс, сы лыдын:
а) примитӧ Коми Республика мутасын дзескӧдана мероприятиеяс (карантин) индӧм йылысь помшуӧм сэк, кор вермас артмыны да паськавны пемӧсъяслӧн вуджан висьӧмъяс, ёна ӧпаснӧйяс кындзи,  кӧні пасйӧма пемӧс вузалӧм, скӧт видзан прӧдукция, кӧрым да кӧрым содтӧдъяс вылӧ дзескӧдӧмъяс лыддьӧг, кадколаст, кутшӧм вылӧ урчитӧны дзескӧдан мероприятиеяссӧ (карантинсӧ), а сідзжӧ найӧс дугӧдӧм йылысь помшуӧм;

б) дасьтӧ да сетӧ Коми Республикаса Юралысьлы Коми Республика мутасын дзескӧдана мероприятиеяс (карантин) урчитӧм йылысь помшуӧм балаяс сэк, кор вермасны артмыны да паськавны пемӧсъяслӧн ёна ӧпаснӧй висьӧмъяс, кӧні пасйӧма пемӧс вузалӧм, скӧт видзан прӧдукция, кӧрым да кӧрым содтӧдъяс вылӧ дзескӧдӧмъяс лыддьӧг,  кадколаст, кутшӧм вылӧ урчитӧны дзескӧдан мероприятиеяссӧ (карантинсӧ), а сідзжӧ найӧс дугӧдӧм йылысь;

2) видлалӧ ветеринария юкӧнын административнӧй инӧд торкалӧмъяс йылысь делӧяс Административнӧй инӧд торкалӧмъяс йылысь Россия Федерацияса кодексын урчитӧм пӧрадокын да кыскӧ административнӧй кывкутӧмӧ Административнӧй инӧд торкалӧмъяс йылысь Россия Федерацияса кодекс серти;

3) Коми Республика мутасын пемӧсъяслӧн вуджан да мукӧд  висьӧмысь ӧлӧдӧм да  бырӧдӧм серти мероприятиеяс збыльмӧдан юкӧнын, видз-му овмӧсса, гортса, зоопаркса да мукӧд пемӧс, дона куа вӧрпаяс, пӧтка, чери да мазі пыртӧмӧн, да скӧт видзан прӧдукциялысь видзчысянлун могмӧдан юкӧнын:

а) нуӧдӧ Коми Республика мутасын федеральнӧй мероприятиеяс збыльмӧдан удж, а сідзжӧ пӧртӧ олӧмӧ ветеринария юкӧнын Коми Республикаса канму учреждениеясӧн Коми Республика мутасын федеральнӧй мероприятиеяс збыльмӧдӧм серти котыртысьлысь уджсӧ, кутшӧмъяс серти учредитысьлысь уджсӧ да уджмогъяссӧ збыльмӧдӧ Министерство;

 б) вӧчӧ Коми Республика мутасын пемӧсъяслӧн висьӧмъясысь ӧлӧдӧм да бырӧдӧм серти да найӧс бурдӧдӧм серти мероприятиеяс нуӧдӧмсӧ котыртысьлысь удж, видз-му овмӧсса, гортса, зоопаркса да мукӧд пемӧс, дона куа вӧрпаяс, пӧтка, чери да мазі пыртӧмӧн;


в) вӧчӧ ветеринария юкӧнын Россия Федерацияса оланпастэчасӧн урчитӧм противоэпизоотическӧй мероприятиеяс нуӧдӧмсӧ котыртысьлысь уджсӧ, висьманінъясысь, мортлы да пемӧсъяслы ӧтувъя висьӧмъясысь ӧлӧдан да бырӧдан мероприятиеяс, пемӧсъяслӧн вуджан да уна пемӧслӧн вуджтӧм висьманінъяс бырӧдан торъя мероприятиеяс пыртӧмӧн;


4) вӧчӧ Коми Республика мутасын пемӧсъяслӧн ёна ӧпаснӧй висьманінъяс бырӧдігӧн пемӧсъясӧс босьтӧм да (либӧ) скӧт видзан прӧдукция мырддьӧм серти мероприятиеяс нуӧдӧмсӧ котыртысьлысь уджсӧ:


а) пыртӧ Коми Республикаса Веськӧдлан котырлы видлалӧм вылӧ пемӧсъясӧс босьтны да (либӧ) скӧт видзан прӧдукция мырддьыны коланлун йылысь представление;


б) котыртӧ пемӧсъясӧс босьтӧм да (либӧ) скӧт видзан прӧдукция мырддьӧм серти торъя комиссия;


в) индӧ пемӧсъясӧс босьтӧм да (либӧ) скӧт видзан прӧдукция мырддьӧм вӧсна гражданалы да юридическӧй кывкутысьяслы ущерб вештӧм вылӧ колана мындасӧ;

5) вӧчӧ мортлы да пемӧсъяслы ӧтувъя висьӧмъясысь олысьясӧс  видзӧм серти мероприятиеяс нуӧдӧмсӧ котыртысьлысь уджъяс, сэтшӧм юалӧмъяс кындзи, кутшӧмъясӧс решитӧмыс пырӧ Россия Федерациялӧн веськӧдлӧм улӧ;


6) скӧт видзан объектъяслӧн ветеринарно-санитарнӧй да эпизоотическӧй серпас видлалӧм подув вылын дасьтӧ Коми Республика мутасын висьӧмъясысь ӧлӧдӧм да  бырӧдӧм серти планъяс да пыртӧ лӧсялана вӧзйӧмъяссӧ Коми Республикаса Веськӧдлан котырӧ;

7) котыртӧ биопрепаратъяслысь, медикаментъяслысь, антибиотикъяслысь, дезинфицируйтысь средствояслысь колана резервӧн вӧдитчӧмсӧ да видзӧдӧ на бӧрся;

8) гражданалы да организацияяслы скӧт видзан прӧдукция вӧчӧм да видзӧм серти предприятиеяс стрӧитӧм улӧ му участокъяс сетігӧн канму власьт органъяслӧн, меставывса асвеськӧдлан органъяслӧн запросъяс серти сетӧ кывкӧртӧдъяс сы йылысь, лӧсялӧны-ӧ татшӧм комплексъясыс, мясокомбинатъясыс, предприятиеяс стрӧитӧмыс ветеринария боксянь нормаяслы да правилӧяслы;

9) нуӧдӧ Коми Республика мутасын  видз-му овмӧс пемӧсъяслӧн висьӧмъяс серти ветеринария учёт;

10) примитӧ Коми Республика мутасын компартментализация нуӧдӧм йылысь помшуӧм;

11) видлалӧ порсь видзан овмӧсъяссӧ, а сідзжӧ организацияяссӧ, кодъяс начкӧны порсьясӧс, переработайтӧны да видзӧны порсь видзан прӧдукциясӧ, сы вылӧ, позьӧ-ӧ налы сетны зоосанитарнӧй статус;

12) дасьтӧ да сетӧ Коми Республикаса Веськӧдлан котырлы  противоэпизоотическӧй торъя комиссия котыртӧм йылысь вӧзйӧм;

13) вӧчӧ  противоэпизоотическӧй торъя комиссиялысь удж котыртӧм да юӧрӧн могмӧдӧм серти уджъяс;

14) збыльмӧдӧ “Коми Республикаын меставывса асвеськӧдлан органъяслы Коми Республикаын торъя канму уджмогъяс сетӧм йылысь” Коми Республикаса Оланпаслӧн 9 статьяӧн индӧм уджмогъяс;

15) артыштӧ, кыдзи водзӧ сӧвмӧдны да меститны Коми Республикаын ветеринария объектъяс;

16) дасьтӧ да сетӧ Коми Республикаса сьӧм овмӧс министерствоӧ  Коми Республикаса республиканскӧй сьӧмкудйысь ассигнованиеяс мында йылысь вӧзйӧмъяс, мыйта колӧ противоэпизоотических мероприятиеяс нуӧдӧм вылӧ. 
10.22.  Потребительскӧй рынок сӧвмӧдан юкӧнын:

1) Коми Республикаса Веськӧдлан котырлӧн тшӧктӧм серти петкӧдлӧ Коми Республикалысь интересъяс потребительскӧй рынок сӧвмӧдан юкӧнын, сы лыдын  дінмуса, дінмукостса да федеральнӧй тшупӧдъяс вылын йӧзлы колана вузаланаторъясысь ярмангаяс, выставкаяс котыртӧм да нуӧдӧм дырйи;
2) дасьтӧ да сетӧ Коми Республикаса Веськӧдлан котырлы вузасян-экономическӧй йитӧдъяс ӧтув кутӧм йылысь артмӧдчӧм балаяс серти пытшкӧсса вузасьӧм сӧвмӧдан юкӧнын вӧзйӧмъяс;

3) лӧсьӧдӧ Коми Республикаын йӧзӧс ӧтув вердан да олысьясӧс бытӧвӧя могмӧдан  юкӧнъясын вузасян уджсӧ сӧвмӧдан уджтас балаяс;

4) лӧсьӧдӧ да сетӧ Коми Республикаса Веськӧдлан котырлы йӧзӧс ӧтув вердан да олысьясӧс бытӧвӧя могмӧдан юкӧнъясын  канмусянь отсӧг сетӧм серти вӧзйӧмъяс овмӧс нуӧдысь субъектъяслы, кодъяс вузасьӧны  Коми Республикаса сиктса олан пунктъясын;
5) лӧсьӧдӧ да нуӧдӧ:

а) Коми Республикаса вузасян реестр;
б) Коми Республикаса торйӧн вузасян рынокъяслысь реестр;

6) нуӧдӧ информационно-аналитическӧй туялӧм сы бӧрся, кыдзи торъя вузӧс вузавсьӧ рынок вылын да кыдзи Коми Республика мутасын мунӧ вузасян уджыс;

7) дасьтӧ да сетӧ федеральнӧй олӧмӧ пӧртысь власьт органӧ, коді нуӧдӧ пытшкӧсса вузасян юкӧнын канму политика да ладмӧдӧ нормативнӧй инӧда удж, да федеральнӧй олӧмӧ пӧртысь власьт уполномочитӧм органӧ, коді лӧсьӧдӧ официальнӧй статистика юӧръяс, Коми Республикаса вузасян реестрӧ пырысь ӧтувъя юӧръяс;
8) йӧзӧдӧ “Ӧтуввез” юӧртан да телекоммуникация везйын Россия Федерацияын вузасян удж юкӧнын канмусянь юӧрӧн могмӧдан тэчасын вузасян уджӧн канмусянь веськӧдлан юкӧнысь юӧр;

9) урчитӧ:

а) Коми Республикаын муниципальнӧй юкӧн мутасын меставывса асвеськӧдлан органъясӧн абу стационарнӧй вузасян объектъяс меститан схема лӧсьӧдан да вынсьӧдан пӧрадок;
б) Коми Республика мутасын торйӧн вузасян рынок реестр лӧсьӧдан да нуӧдан пӧрадок;
в) кивыв сьӧмӧн да (либӧ) контрольно-кассӧвӧй техникатӧг мынтысян картаӧн мынтысьӧмӧн уджалысь газет-журнал киоскъясын ӧттшӧтш вузалан тӧвар сикас;
10) дасьтӧ да сетӧ Россия Федерацияса олӧмӧ пӧртысь власьт органъяслӧн да Коми Республикаса олӧмӧ пӧртысь власьт органъяслӧн запросъяс серти Коми Республикаын пытшкӧсса вузасян, йӧзӧс ӧтув вердан да олысьясӧс бытӧвӧя могмӧдан юкӧнын информационно-аналитическӧй материалъяс;

11) организационно-техническӧя могмӧдӧ Коми Республика мутасын медводз колана вузӧсъяслӧн рынокса конъюнктура вежӧм серти мониторинг нуӧдӧм да сы вылӧ реагируйтӧм кузя оперативнӧй штаблысь уджсӧ;

12) лӧсьӧдӧ Коми Республикалы, сы лыдын сэтчӧ пырысь муниципальнӧй юкӧнъяслы, вузасян объектъяс площадьӧн йӧзӧс могмӧдан медічӧт нормативъяс.
10.23.  Этилӧвӧй спирт, алкоголя да спирта прӧдукция вӧчан да вузалан юкӧнын:

1) пасйӧ сетӧм лицензияяс, лицензияяс, кутшӧмъяслысь вынсӧ дугӧдӧма, да Коми Республика мутасын алкоголя прӧдукция торйӧн вузалӧм вылӧ дугӧдӧм лицензияяс;

2) примитӧ Коми Республика мутасын алкоголя да спирта прӧдукция торйӧн вузалан ыджда йылысь декларацияяс;

3) пыртӧ этилӧвӧй спирт, алкоголя да спирта прӧдукция вӧчан да вузалан ӧтувъя уджтасъяс лӧсьӧдӧм да збыльмӧдӧм йылысь вӧзйӧмъяс;

4) примитӧ гражданалӧн уна йӧза чукӧртчанінъяс да лёктор вайны вермана инъяс, кӧні оз лэдзны торйӧн вузавны алкоголя прӧдукция, индӧм йылысь помшуӧмъяс Россия Федерацияса Веськӧдлан котырӧн урчитӧм пӧрадок серти;
5) сетӧ федеральнӧй олӧмӧ пӧртысь власьт органӧ, коді лицензируйтӧ крестьянин (фермер) овмӧсъясӧн, асшӧр уджалысьясӧн, кодъясӧс лыддьӧма видз-му овмӧсса вузӧс вӧчысьясӧн, вина, игристӧй вина (шампанскӧй) торйӧн вузалӧмсӧ, тайӧ органлӧн запрос серти “Этилӧвӧй спирт, алкоголя да спирта прӧдукция вӧчӧмӧн да вузалӧмӧн канмуӧн ладмӧдӧм йылысь да алкоголя прӧдукцияӧн вӧдитчӧм (найӧс юӧм) чинтӧм йылысь” Федеральнӧй оланпаслӧн 16 статьяса 2 пунктын индӧм орчча мутасъяс йылысь тӧдмӧгъяс;
6) сетӧ федеральнӧй олӧмӧ пӧртысь власьт органӧ, коді лицензируйтӧ крестьянин (фермер) овмӧсъясӧн, асшӧр уджалысьясӧн, кодъясӧс лыддьӧма видз-му овмӧсса вузӧс вӧчысьясӧн, вина, игристӧй вина (шампанскӧй) торйӧн вузалӧмсӧ, тайӧ органлӧн запрос серти алкоголя прӧдукция вузалан кад, условиеяс да инъяс вылӧ содтӧд дзескӧдӧмъяс урчитӧм йылысь, сы лыдын алкоголя прӧдукция торйӧн вузалӧмсӧ тырвыйӧ дугӧдӧм йылысь тӧдмӧгъяс;

7) урчитӧ Министерствоса чина йӧз лыддьӧг, кодъяс вермӧны лӧсьӧдны административнӧй инӧд торкалӧмъяс йылысь сёрнигижӧдъяс Административнӧй инӧд торкалӧмъяс йылысь Россия Федерацияса кодекс серти;

8) видлалӧ административнӧй инӧд торкалӧмъяс йылысь делӧяс, кутшӧмъясӧс урчитӧма Административнӧй инӧд торкалӧмъяс йылысь Россия Федерацияса кодексӧн.
10.24. Пӧртӧ олӧмӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да сьӧм босьтысьлысь уджсӧ сьӧм юкӧнын, мый урчитӧма Министерство, сылысь мутас органъяс, канму учреждениеяс видзӧм да Министерстволы сетӧм удж збыльмӧдӧм вылӧ. 

10.25. Пӧртӧ олӧмӧ Министерстволысь удж да сылы сетӧм удж збыльмӧдан юкӧнын Коми Республикаса канму могъяс вылӧ вузӧс, уджъяс, услугаяс ньӧбӧм серти канму заказчикъяслысь уджсӧ.
 10.26. Коми Республикаса канму могъяс вылӧ вузӧс, уджъяс, услугаяс ньӧбигӧн, кутшӧмъясӧс канму закажитысьӧн лоӧ Министерство, могмӧдӧ  индӧм закупкаяслӧн донъяслысь да вузӧс номенклатуралысь (услуга сикасъяслысь) мониторинг нуӧдӧм, прогнозируйтӧм, планируйтӧм, бюджетируйтӧм, контрактация да администрируйтӧм оланпастэчасӧн индӧм пӧрадок серти.
10.27. Нуӧдӧ Россия Федерацияса оланпастэчас да Коми Республикаса оланпастэчас серти гуся юӧр ресурсъяс, сы лыдын аспасъяс, а сідзжӧ канму гусяторйӧ пырысь тӧдмӧгъяс видзӧм серти мероприятиеяс. 

10.28. Нуӧдӧ Министерствоын Россия Федерацияса оланпастэчас серти юӧр техническӧя видзан мероприятиеяс. 

10.29. Могмӧдӧ урчитӧм пӧрадок серти Министерстволӧн удж йылысь юӧрӧн вӧдитчыны позянлун. 

10.30. Нуӧдӧ Министерствоын гражданаӧс доръян мероприятиеяс Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн вынсьӧдӧм Коми Республикаын гражданаӧс доръян удж котыртӧм да нуӧдӧм йылысь положение серти.

10.31. Нуӧдӧ Коми Республикаын гражданаӧс доръян мероприятиеяс, кутшӧмъяс йитчӧмаӧсь военнӧй действиеяс нуӧдігӧн либӧ тайӧ действиеяс бӧрын лёктор лоӧмысь олысьяслы медводдза отсӧг сетӧмкӧд, сы лыдын:

1) сёян-юан резервъяслысь видзасъяс мог серти вӧдитчӧм кежлӧ лӧсьӧдӧм да найӧс видзӧм вылӧ пыр дасьӧн кутӧм;

2) олысьясӧс сёян-юанӧн норма серти могмӧдӧм.
 10.32. Котыртӧ да могмӧдӧ Министерствоын  уджалысьяслысь мобилизационнӧй дасьлун, мобилизуйтӧм, воинскӧй учёт да бронируйтӧм, кодъяс ӧні запасынӧсь, ладмӧдӧ да видзӧдӧ Министерстволӧн мутас органъясын, канму учреждениеын да канму предприятиеясын мобилизационнӧй дасьлун, воинскӧй учёт да бронируйтӧм серти мероприятиеяс бӧрся. 
10.33. Нуӧдӧ Министерствоын, Министерстволӧн мутас органъясын, канму учреждениеясын да канму предприятиеясын пӧжарысь видзчысян мераяс могмӧдӧм серти мероприятиеяс. 

10.34. Нуӧдӧ “Удж видзан юкӧнын ӧткымын юалӧм йылысь” Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн индӧм компетенцияын Коми Республика мутасын удж видзан юкӧнын канму политикалысь шӧр нырвизьяс збыльмӧдӧм серти мероприятиеяс.

10.35. Нуӧдӧ Коми Республикаын терроризмлы паныд удж нуӧдысь комиссиялӧн помшуӧмъяс серти терроризмысь да экстремизмысь ӧлӧдӧм серти, налысь бӧртасъяс чинтӧм серти мероприятиеяс.

10.36. Нуӧдӧ Министерство уджын артмӧм архивнӧй документъяс комплектуйтӧм, видзӧм, учёт вылӧ босьтӧм да наӧн вӧдитчӧм серти удж.

10.37. Збыльмӧдӧ Коми Республикаса Юралысьлысь, Коми Республикаса Веськӧдлан котырлысь тшӧктӧмъяссӧ колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, юалӧмъяс серти, мыйясӧс пыртӧма Министерстволӧн уджӧ,  “Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь” Россия Федерацияса Президентлӧн 2011 во рака тӧлысь 28 лунся 352 №-а Индӧд збыльмӧдӧм серти.
10.38. Могмӧдӧ вермытӧмъяслы социальнӧй, инженернӧй да транспорт инфраструктура объектъяс дорӧ, сы лыдын кутшӧмъяс лоӧны канму учреждениеясӧн оперативнӧя веськӧдлан культура озырлунӧн, мытшӧдтӧг вӧдитчӧм вылӧ условиеяс.

10.39. Збыльмӧдӧ Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти мукӧд удж.

IV. Канму услугаяс

11. Тайӧ Положениелӧн ІІ юкӧдын индӧм могъяс збыльмӧдӧм могысь Министерство сетӧ татшӧм канму услугаяс:

1) рӧдвыв скӧт видзӧмсӧ торъя ногӧн котыртӧм дорӧ индӧм корӧмъяслы юридическӧй кывкутысьлӧн удж лӧсялӧм (лӧсявтӧм) йылысь экспертнӧй кывкӧртӧд сетӧм;

2) рӧдвыв скӧт видзан организацияяслы рӧдвыв прӧдукция (материал) вылӧ эскӧдангижӧдъяс сетӧм;

3) торъя йӧзлы да юридическӧй кывкутысьяслы Коми Республикаса суйӧр сайӧ контрольувса прӧдукция да скӧт нуӧм вылӧ разрешение сетӧм, кутшӧмъяслы колӧ ветеринария контроль (дӧзьӧр);

4) Министерстволӧн архив документъяс серти гражданалӧн да юридическӧй кывкутысьяслӧн запросъяс серти архив справкаяс, архив копияяс, архив выпискаяс сетӧм;
5) ветеринария юкӧнын специалистъясӧс пасйӧм, кодъяс асшӧрысь уджалӧны Коми Республика мутасын;

6) урчитӧм пӧрадок серти биологическӧй ва озырлунӧн вӧдитчан сёрнитчӧмъяс дасьтӧм да кырымалӧм, кутшӧмъясӧс пыртӧма чери кыян объектъясӧ да кутшӧмъяс серти ӧтувъя позяна кыйдӧссӧ абу урчитӧма;

7) Коми Республика мутасын алкоголя прӧдукцияӧн торйӧн вузасьӧм вылӧ лицензияяс сетӧм (видз-му овмӧс вузӧс вӧчысьясӧн торйӧн вузалан вина, игристӧй вина (шампанскӧй) вылӧ лицензия кындзи).
V. Министерстволӧн инӧдъяс

12. Урчитӧм удж нуӧдан юкӧнъясын канму уджъяс збыльмӧдӧм, канму услугаяс сетӧм могысь Министерство вермӧ:

1) корны да босьтны канму власьт органъяслысь, меставывса асвеськӧдлан органъяслысь, организацияяслысь, чина йӧзлысь, гражданалысь Министерстволӧн компетенцияӧ пырысь юалӧмъяс серти помшуӧмъяс примитӧм вылӧ колана юӧр;

2) урчитӧм пӧрадокын корны Министерстволӧн компетенцияӧ пырысь юалӧмъяс решитӧм могысь научнӧй да мукӧд организацияӧс, учёнӧйясӧс да специалистъясӧс;

3) котыртны Министерстволӧн удж нуӧдан юкӧнъясӧ пырысь юалӧмъяс серти координационнӧй, сӧвещательнӧй да экспертнӧй органъяс (сӧветъяс, комиссияяс да уджалан группаяс, коллегияяс);

4) йӧзӧдны аслас компетенцияын  федеральнӧй оланпастэчас да Коми Республикаса оланпастэчас подув вылын да найӧс олӧмӧ пӧртӧм могысь  инӧда актъяс;

5) лӧсьӧдны отличие пасъяс да ведомствоса наградаяс да сетны найӧс гражданалы урчитӧм удж нуӧдан юкӧнъясын ыджыд вермӧмъясысь;
  6) урчитӧм пӧрадокын лӧсялана канму власьт органъясӧ, сы лыдын инӧд видзан органъясӧ, ыстыны материалъяс да вӧзйӧмъяс, кутшӧмъяс йитчӧны организацияяскӧд, налӧн чина йӧзкӧд, а сідзжӧ торъя йӧзкӧд сэк, кор налӧн вӧчӧмъясын петкӧдчӧны Россия Федерацияса оланпастэчас да Коми Республикаса оланпастэчас торкалӧмъяс, колана помшуӧмъяс примитӧм могысь; 
7) мытшӧдтӧг волыны да видлавны организацияяс сы могысь, медым прӧверитны, кыдзи найӧ пӧртӧны олӧмӧ этилӧвӧй спирта, алкоголя да мукӧд спирта прӧдукция вӧчан да вузалан юкӧнын, ветеринария юкӧнын Россия Федерацияса оланпастэчас да Коми Республикаса оланпастэчас, нуӧдӧны противоэпизоотическӧй да мукӧд ветеринария мероприятие да кутчысьӧны вына ветеринария правилӧясӧ, корны документация, мый колӧ прӧверка нуӧдӧм вылӧ;

8) сетны организацияяслы да гражданалы противоэпизоотическӧй да мукӧд мероприятие нуӧдӧм йылысь, ветеринария юкӧнын Россия Федерацияса оланпастэчас серти торкалӧмъяс бырӧдӧм йылысь корӧмъяс, а сідзжӧ видзӧдны тайӧ корӧмъяссӧ збыльмӧдӧм бӧрся;

9) збыльмӧдны мукӧд инӧд Россия Федерацияса оланпастэчас да Коми Республикаса оланпастэчас серти. 

VІ. Министерстволысь удж котыртӧм

13. Министерствоӧн юрнуӧдӧ Коми Республикаса видз-му овмӧс да потребительскӧй рынок министр (водзӧ – министр), кодӧс Коми Республикалӧн Веськӧдлан котырса Веськӧдлысьлӧн вӧзйӧм серти индӧ чинӧ Коми Республикаса Юралысь да чинысь вештӧ Коми Республикаса Юралысь.

14. Министр:

1) ӧткӧн юрнуӧдӧ Министерстволӧн уджӧн, ачыс кывкутӧ Министерстволы сетӧм могъяс, уджъяс олӧмӧ пӧртӧм вӧсна, юклӧ министрӧс вежысьяс да Министерстволӧн тэчас юкӧдувъясса юрнуӧдысьяс костын могъяс;

2) сылӧн эмӧсь инӧдъяс да сійӧ пӧртӧ олӧмӧ могъяс, кутшӧмъясӧс урчитӧма ветеринария юкӧнын оланпастэчасын, сы лыдын:

а) сэк, кор Коми Республика мутасын вермӧ артмыны да паськавны пемӧсъяслӧн торйӧн ёна ӧпаснӧй висьӧмъяс, пыртӧ Коми Республикаса Юралысьлы Коми Республика мутасын дзескӧдана мероприятиеяс (карантин) индӧм йылысь представление;

б) сэк, кор Коми Республика мутасын вермӧ артмыны да паськавны пемӧсъяслӧн вуджан висьӧмъяс, торйӧн ёна ӧпаснӧйяс кындзи, примитӧ дзескӧдана мероприятиеяс (карантин) индӧм йылысь помшуӧм;

3) урчитӧм пӧрадок серти вынсьӧдӧ уджалысьяслысь урчитӧм медпозяна штат лыд да уджысь мынтысян фонд серти Министерстволысь штатнӧй расписание, а сідзжӧ Министерстволӧн мутас органъяслысь лыд да уджысь мынтысян фонд;

4) вынсьӧдӧ Коми Республикаса республиканскӧй сьӧмкудйын лӧсялана финансӧвӧй во вылӧ артыштӧм сьӧмкуд ассигнованиеяс мындаын Министерство да сылысь мутас органъяс видзӧм вылӧ сьӧмкуд смета;

5) вынсьӧдӧ Министерстволӧн тэчас юкӧдувъяс йылысь положениеяс,  Министерствоса мутас органъяс йылысь положениеяс, канму учреждениеяслысь подувпуктасъяс, а сідзжӧ Министерствоса уджалысьяслысь да мутас органъясса уджалысьяслысь чина уджаланартъяс да чина инструкцияяс;

6) вӧдитчӧ вынсьӧдӧм ассигнованиеяс мындаын  финансӧвӧй средствоясӧн, кутшӧмъясӧс урчитӧма Коми Республикаса республиканскӧй сьӧмкудйын лӧсялана финансӧвӧй во вылӧ Министерстволы, Министерстволы сетӧм эмбурӧн оланпастэчас серти;

7) канму гражданскӧй служба йылысь Россия Федерацияса оланпастэчас серти да Коми Республикаса оланпастэчас серти решайтӧ  Министерствоын канму гражданскӧй служба вылын уджалӧмкӧд йитчӧм юалӧмъяс;

8) пыртӧ Министерствоса, сылӧн мутас органъясса, канму учреждениеясса, канму предприятиеясса уджалысьяслы, а сідзжӧ мукӧд йӧзлы, кодъяс вӧчӧны агропромышленнӧй комплекскӧд, чери овмӧскӧд, ветеринариякӧд, потребительскӧй рынок сӧвмӧдӧмкӧд, этилӧвӧй спирт, алкоголя да мукӧд спирта прӧдукция вӧчӧмкӧд да вузалӧмкӧд йитчӧм удж, Россия Федерацияса да Коми Республикаса канму наградаяс сетӧм йылысь ходатайство;

9) сетӧ Коми Республикаса Веськӧдлан котырӧ канму учреждениеяс артмӧдӧм, выль ног котыртӧм да бырӧдӧм йылысь вӧзйӧмъяс;

10) решайтӧ Министерствоса уджалысьясӧс, Министерстволӧн мутас органъясса юрнуӧдысьясӧс да канму учреждениеясса юрнуӧдысьясӧс ошкан мераясӧн да дисциплинарнӧя мыждан мераясӧн вӧдитчан юалӧмъяс;

11) сӧгласуйтӧ канму предприятиеясса юрнуӧдысьясӧс чинӧ индӧм да чинысь вештӧм, а сідзжӧ сӧгласуйтӧ накӧд уджалан сёрнитчӧмъяс кырымалӧм, вежӧм да дугӧдӧм;

12) урчитӧм пӧрадокын индӧ чинӧ да вештӧ чинысь канму учреждениеясса юрнуӧдысьясӧс, мутас органъясса юрнуӧдысьясӧс, кырымалӧ, вежӧ да дугӧдӧ накӧд уджалан сёрнитчӧмъяс, служебнӧй контрактъяс;

13) эсканпастӧг петкӧдлӧ Министерствоӧс федеральнӧй олӧмӧ пӧртысь власьт органъяскӧд, Коми Республикаса канму власьт органъяскӧд,  меставывса асвеськӧдлан органъяскӧд да организациякӧд йитӧдъясын, ёрдын, сетӧ эсканпасъяс, урчитӧм пӧрадокын восьтӧ Министерстволысь тшӧтъяс, нуӧдӧ сделкаяс (сы лыдын кырымалӧ сёрнитчӧмъяс, артмӧдчӧмъяс) да оланпастэчасӧн урчитӧм мукӧд юридическӧй удж;

14) збыльмӧдӧ мукӧд уджмог оланпастэчас серти. 

15. Министрлӧн эмӧсь вежысьяс, кодъясӧс чинӧ индӧны да чинысь вештӧны Россия Федерацияса оланпастэчасӧн да Коми Республикаса оланпастэчасӧн урчитӧм пӧрадокын.

Министрӧс вежысьяс уджалӧны Министерство нимсянь эскӧданпастӧг министрӧн урчитӧм инӧдъяс да могъяс серти.

Кор министрыс мыйкӧ дыра абу, сэки сылысь могъяссӧ збыльмӧдӧ министрӧс медводдза вежысь, а кор министрӧс медводдза вежысь абу - министрлӧн помшуӧм серти министрӧс вежысьяс пиысь кодкӧ ӧти.

Кор эм министрлӧн прӧст чин, сэки министрлысь могъяс сетӧм йылысь помшуӧм примитӧ Коми Республикалӧн Веськӧдлан котырса Веськӧдлысьлӧн  вӧзйӧм серти Коми Республикаса Юралысь.

16. Министерстволысь медпозяна штат лыдсӧ индӧ Коми Республикаса Веськӧдлан котыр.

17. Министерстволысь удж котыртан тэчасӧ пырӧны татшӧм тэчас юкӧдувъяс - департаментъяс, юкӧнъяс да секторъяс уджын татшӧм медшӧр нырвизьяс серти:

а) агропромышленнӧй комплекс да чери овмӧс юкӧнын планируйтан да прогнозируйтан юалӧмъяс серти;

б) сьӧм овмӧс удж да бухгалтерскӧй учёт нуӧдан юалӧмъяс серти;

в) скӧт видзан, сы лыдын рӧдвыв, му вӧдитан, муяс бурмӧдан да быдмӧг вӧдитан, чери овмӧс нуӧдан юалӧмъяс серти;

г) агропродовольственнӧй рынок, сёян-юан да переработайтан промышленносьт юалӧмъяс серти;

д) ветеринария юалӧмъяс серти:

е) агропромышленнӧй комплексын инвестиция юалӧмъяс серти да сиктса мутасъяс зумыда сӧвмӧдан юалӧмъяс серти;

ж) инӧда, кадрӧвӧй да котыртан удж нуӧдан юалӧмъяс серти;

з) юӧртан да аналитическӧй удж юалӧмъяс серти.

и) потребительскӧй рынок да услугаяс сетан юалӧмъяс серти;

к) алкоголя прӧдукция торйӧн вузалӧмсӧ лицензируйтан да алкоголя прӧдукция вузалан юкӧнын канмусянь контроль збыльмӧдан юалӧмъяс серти. 

Министерстволысь тэчассӧ вынсьӧдӧ Коми Республикаса Юралысь.
18. Коми Республика мутасын рӧдвыв скӧт видзан юкӧнын канму дӧзьӧр олӧмӧ пӧртӧм вылӧ уполномочитӧм Министерствоса чина мортӧн лоӧ Министерствоӧ пырысь канму рӧдвыв службаса юрнуӧдысь, коді такӧд ӧттшӧтш лоӧ Коми Республикаын рӧдвыв скӧт видзан юкӧнын медыджыд канму инспекторӧн.

19. Коми Республика мутасын канмусянь дінму ветеринария дӧзьӧр олӧмӧ пӧртӧм вылӧ уполномочитӧм Министерствоса чина йӧзӧн лоӧны ветеринарияса департаментлӧн юрнуӧдысь, коді ӧттшӧтш лоӧ Коми Республикаса медыджыд канму ветеринарнӧй инспекторӧн, да Коми Республикаса медыджыд  канму ветеринарнӧй инспекторӧс вежысьяс, Коми Республикаса  канму ветеринарнӧй инспекторъяс.

20. Этилӧвӧй спирт, алкоголя да спирта прӧдукция вӧчан да вузалан юкӧнын канмусянь контроль збыльмӧдӧм вылӧ оланпастэчас серти уполномочитӧм Министерствоса чина йӧзӧн лоӧны министр, министрӧс вежысь, тэчас юкӧдувса  юрнуӧдысь да  юрнуӧдысьӧс вежысь, а сідзжӧ Министерствоса мукӧд гражданскӧй служащӧй,  кодъяс уджалӧны Коми Республикаса канму гражданскӧй службалӧн нуӧдысь да шӧр чин группаса «специалистъяс» категория чинъясын, уджын сувтӧдӧм могъяс серти. 

21. Министерстволӧн пытшкӧсса уджыс индыссьӧ Министерстволӧн Уджаланартӧн.

Коми Республикаса видз-му овмӧс 

да потребительскӧй рынок министерство 

йылысь положение дорӧ

СОДТӦД

Коми Республикаса видз-му овмӧс да потребительскӧй рынок министерстволӧн мутас органъяслӧн меститчан
СХЕМА
	Д/в №
	Мутас орган ним
	Мутас органлӧн   меститчанін


	Коми Республикаса административнӧй мутас юкӧнъяс, кутшӧмъяслӧн мудоръясын уджалӧ мутас орган  

	1.
	Луздор районса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Луздорса ВМОПРЮ)
	Луздор район, Абъячой с.
	Луздор район

	2.
	Сыктыв районкостса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Сыктывса ВМОПРЮ)
	Сыктыв район,  Визин с. 
	Сыктыв район, Койгорт район

	3.
	Сыктывдін районкостса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Сыктывдінса ВМОПРЮ)
	Сыктывдін район,  Выльгорт с.
	Сыктывдін район, республикаса тӧдчанлуна Сыктывкар сы ув мутасӧн

	4.
	Кӧрткерӧс районса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Кӧрткерӧсса ВМОПРЮ)
	Кӧрткерӧс район,  Кӧрткерӧс с.
	Кӧрткерӧс район

	5.
	Кулӧмдін районкостса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Кулӧмдінса ВМОПРЮ)
	Кулӧмдін район, Кулӧмдін с. 
	Кулӧмдін район, Мылдін район

	6.
	Удора районса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Удораса ВМОПРЮ)


	Удора район, 

Кослан с.
	Удора район

	7.
	Изьва районса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Изьваса ВМОПРЮ)
	Изьва район, 

Изьва с.
	Изьва район

	8.
	Чилимдін районса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Чилимдінса ВМОПРЮ)
	Чилимдін район, Чилимдін с. 
	Чилимдін район

	9.
	Емдін районкостса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Емдінса ВМОПРЮ)
	Емдін район, Айкатыла с.
	Емдін район, Княжпогост  район

	10.
	Ухта районкостса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Ухтаса ВМОПРЮ)
	Ухта к.
	республикаса тӧдчанлуна Ухта кар сы ув мутасӧн, республиканскӧй тӧдчанлуна Сосногорск кар сы ув мутасӧн, республикаса тӧдчанлуна Вуктыл кар сы ув мутасӧн

	11.
	Усинск карса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Усинскса ВМОПРЮ)
	Усинск к.
	республикаса тӧдчанлуна Усинск кар сы ув мутасӧн

	12.
	Печора районкостса видз-му овмӧс да потребительскӧй рынок юкӧн (Коми Республикаса видз-му овмӧс министерстволӧн Печораса ВМОПРЮ)


	Печора к.
	республикаса тӧдчанлуна Печора кар сы ув мутасӧн, республикаса тӧдчанлуна Воркута кар  сы ув мутасӧн, республикаса тӧдчанлуна Инта кар сы ув мутасӧн


Коми Республикаса Веськӧдлан котырлӧн

2016 во ӧшым тӧлысь 15 лунся 572 №-а шуӧм дорӧ

2 №-а СОДТӦД

Коми Республикаса Веськӧдлан котырлӧн ӧткымын 

шуӧмӧ пыртан вежсьӧм
ЛЫДДЬӦГ


1. “Коми Республикаын ветеринария канму учреждениеяс лӧсьӧдӧм йылысь” Коми Республикаса Веськӧдлан котырлӧн 2003 вося ӧшым тӧлысь 29 лунся 290 №-а шуӧмын:


2 пункт гижны тадзи:
“2. Урчитны, мый тайӧ шуӧмлӧн 1 пунктын индӧм учреждениеясса учредитысьлысь могъяссӧ да уджмогъяссӧ збыльмӧдӧ Коми Республикаса видз-му овмӧс да потребительскӧй рынок министерство.”.


2. “Коми Республикаса ӧткымын канму учреждениелы выль ним сетӧм да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь” Коми Республикаса Веськӧдлан котырлӧн 2011 во ода-кора тӧлысь 23 лунся 209 №-а шуӧмын:

2 пунктын “Коми Республикаса видз-му овмӧс да сёян-юан министерство” кывъяс вежны “Коми Республикаса видз-му овмӧс да потребительскӧй рынок министерство” кывъясӧн.
Коми Республикаса Веськӧдлан котырлӧн

2016 во ӧшым тӧлысь 15 лунся 572 №-а шуӧм дорӧ

3 №-а СОДТӦД
Коми Республикаса Веськӧдлан котырлӧн

вынтӧмӧн лыддян ӧткымын шуӧм
ЛЫДДЬӦГ
1) “Коми Республикаса видз-му овмӧс да сёян-юан министерство йылысь” Коми Республикаса Веськӧдлан котырлӧн 2015 во ӧшым тӧлысь 8 лунся 498 №-а шуӧм; 

2) “Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2016 во рака тӧлысь 4 лунся 104 №-а шуӧм дорӧ содтӧдлӧн 2 пункт;

3) “Коми Республикаса видз-му овмӧс да сёян-юан министерство йылысь” Коми Республикаса Веськӧдлан котырлӧн 2015 во ӧшым тӧлысь 8 лунся 498 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2016 во косму тӧлысь 7 лунся 170 №-а шуӧм;

4) “Коми Республикаса видз-му овмӧс да сёян-юан министерство йылысь” Коми Республикаса Веськӧдлан котырлӧн 2015 во ӧшым тӧлысь 8 лунся 498 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2016 во ода-кора тӧлысь 4 лунся 223 №-а шуӧм;

5) “Коми Республикаса видз-му овмӧс да сёян-юан министерство йылысь” Коми Республикаса Веськӧдлан котырлӧн 2015 во ӧшым тӧлысь 8 лунся 498 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2016 во йирым тӧлысь 12 лунся 476 №-а шуӧм.

